
OBSERVACIONS E SUXESTIONS DA DIRECCION XERAL DO PATRIMONIO CULTURAL EN RELACION CO TRAMITE DE
CONSULTAS NO PROCEDEMENTO DE AVALIACION AMBIENTAL ESTRATEXICA SIMPLIFICADA DA DELIMITACION DE
NUCLEO RURAL N2 2 DE O MONTE, CONCELLO DE CARBALLO (A CORUNA)

Tramite: Consulta no procedemento de avaliacidén ambiental estratéxica simplificada

Documento: Borrador e documento ambiental estratéxico (DAE) da Delimitacion de nucleo rural n® 2 de O Monte
Ambito: Nucleo rural de O Monte, parroquia de San Xoan de Carballo

Autor: Fernandez Carballada Asociados

Promotor: Concello de Carballo

Data da solicitude: 03.12.2020

Codigo web: 2366/2020

Expediente: 2020/1500

MARCO LEGAL

O planeamento vixente no concello de Carballo é o Plan Xeral de Ordenacidon Municipal (en diante PXOM) aprobado
definitivamente o 04.02.2016.

E de aplicacidn o disposto nas seguintes disposicions normativas:
- Lei 16/1985, do 25 de xufio, do patrimonio histérico espafiol.
- Decreto 199/1997, do 10 de xullo, polo que se regula a actividade arqueoldxica na CCAA de Galicia
- Decreto 232/2008, do 2 de outubro, sobre o Inventario xeral do patrimonio cultural de Galicia
- Decreto 19/2011, do 10 de febreiro, polo que se aproban as directrices de ordenacion do territorio.
- Lei 21/2013, do 9 de decembro, de avaliacién ambiental
- Lei 2/2016, do 10 de febreiro, do solo de Galicia
- Lei5/2016, do 4 de maio, do patrimonio cultural de Galicia
- Decreto 143/2016, do 22 de setembro, polo que se aproba o Regulamento da Lei 2/2016 do solo de Galicia
- Decreto 83/2018, do 26 de xullo, polo que se aproba o Plan basico autonémico de Galicia
- Lei 3/2018, do 26 de decembro, de medidas fiscais e administrativas
- Decreto 92/2019, do 11 de xullo, polo que se modifica o Decreto 143/2016, do 22 de setembro, polo que se
aproba o Regulamento da Lei 2/2016, do 10 de febreiro, do solo de Galicia.
- Lei 7/2019, do 23 de decembro, de medidas fiscais e administrativas

INTRODUCION

En virtude do previsto nos artigos 46 da Lei 21/2013, do 9 de decembro, de avaliacién ambiental (en diante LAA) e 46 da
Lei 2/2016, do 10 de febreiro, do solo de Galicia (en diante LSG), 0 03.12.2020 acérdase pola Direccion Xeral de Calidade
Ambiental e Cambio Climatico “Someter a consulta publica na sede electronica deste drgano ambiental por un prazo de
2 meses o documento ambiental estratéxico e o borrador da Delimitacién de nucleo rural n® 2 de O Monte”. De acordo
co artigo 5 da LAA, enténdese por “administracions publicas afectadas” as que tefien competencias nunha serie de
materias entre as que se inclien os bens materiais e o patrimonio cultural.

Asemade 0 02.12.2020 recibese nesta Direccion Xeral do Patrimonio Cultural (en diante DXPC), remitida polo Servizo de
Avaliacién Ambiental de Plans e Programas, a solicitude das observacidons e suxestions relativas ao patrimonio cultural
gue se estimen convenientes.

No marco do Estatuto de Autonomia de Galicia (artigo 27), correspdndelle @ Comunidade Autonoma galega a
competencia exclusiva en materia do patrimonio historico, artistico, arquitectonico, arqueoldxico, de interese de Galicia.
O artigo 34.1 da Lei 5/2016, do 4 de maio, do patrimonio cultural de Galicia (en diante LPCG) establece que todos os
plans, programas e proxectos relativos a ambitos como a paisaxe, o desenvolvemento rural ou as infraestruturas ou
calquera outro que poida supofier unha afeccion ao patrimonio cultural de Galicia pola sta incidencia sobre o territorio,
deberan ser sometidos ao informe da conselleria competente en materia de patrimonio cultural. En base a dita
competencia formulanse as seguintes observacions e suxestions & Delimitacion de nucleo rural n® 2 de O Monte:

Consulta AAE 4 DNR n2 2 de O Monte, concello de Carballo (A Corufia) 1lde2

1. Obxecto do expediente

O OBXECTO da delimitacion de nucleo rural (en diante DNR) de O Monte é modificar a delimitacion e ordenacién actual
deste nucleo rural definida no PXOM en vigor co fin de mellorar as sdas condiciéns urbanisticas. Asi, se inclden varias
parcelas edificadas situadas ao sur do limite actual do nucleo, na nova delimitacién, que se axusta ao parcelario catastral
e as vias publicas existentes.

O AMBITO da DNR coincide co ntcleo rural de O Monte en
vigor, xunto coas parcelas que se pretenden incorporar no
nucleo (fundamentalmente no extremo sueste, con lifia
vermella). O nucleo rural do Monte sitlase proximo ao casco
urbano da vila de Carballo, ao sueste deste.

2. Incidencia da actuacidn sobre o patrimonio cultural de Galicia

O nucleo do Monte estd atravesado polo Camifio Real Corufia-Fisterra (ficha RT-01 do Catdlogo PXOM). A ficha do
Catalogo achégase no documento e xa estaba contemplado na anterior DNR.

As parcelas que se incorporan & DNR estan ocupadas, en parte, por edificaciéons de nova planta sen valor cultural algun.
No ambito ampliado non se detectan bens con valor cultural.

3. Medidas protectoras e correctoras

A ampliacién do nucleo producese polo suroeste do nucleo, nunha zona de edificacidns de nova planta sen valor cultural
algun.

Non consta no ambito da ampliacién da DNR nin no seu contorno préximo a existencia de ningln ben do patrimonio
cultural que se poida ver afectado polas determinacions establecidas neste documento.

CONCLUSIONS

O promotor debera ter en consideracion as anteriores observacidns e suxestions na Delimitacion de ndcleo rural n? 2 de
O Monte.

Santiago de Compostela, no dia asinado dixitalmente
A directora xeral do Patrimonio Cultural

M2 Carmen Martinez insua
(asinado dixitalmente ¢ marxe)

Consulta AAE 8 DNR n2 2 de O Monte, concello de Carballo (A Corufia) 2de?2

INFORME SOBRE A MODIFICACION PUNTUAL DO PLAN XERAL DE ORDENACION MUNICIPAL
DO CONCELLO DE CARBALLO PARA A DELIMITACION DE SOLO DE NUCLEO RURAL N° 02 O
MONTE, AOS EFECTOS DO TRAMITE DE CONSULTAS PREVISTO NO ARTIGO 78.4.b DA LEI DO
SOLO DE GALICIA.

A Direccion Xeral de Calidade Ambiental e Cambio Climdtico (6érgano ambiental ou
DXCACC) somete a consultas da Direccidn Xeral de Ordenacién do Territorio e Urbanismo
(DXOTU) o proxecto referido, consistente na modificacién puntual do PXOM para a
redelimitacién dun solo de nuUcleo rural en virtude do artigo 78.4b, en relacion co artigo
83.6 da Lei 2/2016, do 10 de febreiro, do solo de Galicia (LSG) e 191 e 200.6 do seu
regulamento aprobado por Decreto 143/2016 (RLSG).

Ancdlizada a “Delimitaciéon de nucleo rural N°02 O Monte” asinada polos arquitectos
Alvaro Ferndndez Carballada e Beatriz Aneiros Filgueira; e vista a proposta subscrita pola
Subdireccion Xeral de Urbanismo, resulta:

l ANTECEDENTES

1. O Concello de Carballo dispdn na actualidade dun Plan xeral de ordenacion
municipal aprobado definitivamente por Orde da Conselleria de Medio Ambiente e
Ordenacién do Territorio do 04/02/2016 (DOG do 26/02/2016).

2. O d4rgano ambiental someteu esta modificaciéon puntual a consultas da DXOTU por
resoluciéon de data 02/12/2020, achegando:

a) “Borrador do plan”, de data novembro de 2020.

b) “Documento ambiental estratéxico”, de data novembro de 2020.

. OBXECTO E DESCRICION DA MODIFICACION.

O obxecto da modificacion é redelimitar o solo de nicleo rural comin do Monte para
incluir nel un dmbito lindeiro ao oeste do extremo sur do ndcleo, parcialmente edificado,
a fin de posibilitar a mellora das condicidns urbanisticas da zona (execucidén de
urbanizaciéon e servizos &s vivendas habitadas existentes nesta).

A modificacién supdn un incremento de 9 parcelas edificadas e 7 edificables na
delimitacién do solo de nucleo rural comun.

Il INFORME

1. Razdéns de interese publico da modificacién: O axuste da norma urbanistica &
realidade existente pode conceptuarse como de interese publico para os efectos da
formulacion da modificacién (artigo 83.1 da LSG).

2. Cdlculo de consolidacién: Axustarase o grado de consolidacién da nova ficha
contabilizando adecuadamente, dacordo d&s condicions do artigo 336 do PXOM
(ordenanza zonal 2), as parcelas non edificables e as posibles segregacions de
parcelas baleiras.

3. De acordo coa Orde do 10/10/2019 da CMATV (DOG do 25/11/2019), que aproba as
normas técnicas de planeamento urbanistico de Galicia, o proxecto de modificacion
axustarase ao regulado nestas normas técnicas.

4. Segundo o establecido no arfigo 83.6 da Lei 2/2016, do solo de Galicia, a
modificacion tramitarase seguindo o procedemento establecido no artigo 78 desa lei
e o arfigo 191 do seu regulamento.

Santiago de Compostela, na data da sinatura electrénica
A directora xeral de Ordenacion do Territorio e Urbanismo

M? Encarnacioén Rivas Diaz

Plan ou programa: Delimitacion de nucleo rural n2 2,
O Monte

Concello: Carballo (A Corufia)

Promotor: Concello de Carballo

Expediente DXCASCC: 2020AAE2509

CONTESTACION A CONSULTA NO PROCEDEMENTO DE AVALIACION AMBIENTAL ESTRATEXICA
SIMPLIFICADA

De acordo co artigo 30.1 da Lei 21/2013, do 9 de decembro, de avaliacion ambiental, e co artigo 39.1
do Regulamento da Lei 7/2008, do 7 de xullo, de proteccién da paisaxe de Galicia (Decreto 96/2020,
do 29 de maio), con data do 02/12/2020, a Direccién Xeral de Calidade Ambiental, Sostibilidade e
Cambio Climatico somete a consulta do Instituto de Estudos do Territorio (IET) o borrador e o
documento ambiental estratéxico da Delimitaciéon de nucleo rural n? 2, O Monte, Concello de
Carballo.

1. Marco legal:

Este informe emitese de acordo coa Lei 7/2008, do 7 de xullo, de proteccion da paisaxe de Galicia, e o
Decreto 96/2020, do 29 de maio, polo que se aproba o Regulamento da Lei 7/2008, do 7 de xullo, de
proteccién da paisaxe de Galicia, en virtude das competencias establecidas no artigo 10 da Lei
6/2007, do 11 de maio, de medidas urxentes en materia de ordenacion do territorio e do litoral de
Galicia, na redaccidén establecida pola Lei 2/2016, do 10 de febreiro, do solo de Galicia, e do artigo 28
dos estatutos do Instituto de Estudos do Territorio, aprobados polo Decreto 244/2011, do 29 de
decembro, na redaccion establecida polo Decreto 42/2019, do 28 de marzo, polo que se establece a
estrutura organica da Conselleria de Medio Ambiente, Territorio e Vivenda.

En virtude da disposicidn transitoria primeira do Decreto 96/2020, este instrumento de planeamento
deberd adaptarse as determinacions do Regulamento da Lei 7/2008. Neste informe comprobaranse
os aspectos aos que fai referencia o seu artigo 39.2.

O Decreto 238/2020, do 29 de decembro (DOG do 01/02/2021) aproba as Directrices de paisaxe de
Galicia, elaboradas consonte coa Lei 7/2008, de proteccion da paisaxe de Galicia, que entraran en
vigor o vindeiro 21 de febreiro. De acordo coa disposicién transitoria Unica do citado decreto, este
instrumento de planeamento debera adaptarse s determinaciéns das Directrices de paisaxe.

2. Descricién do plan ou programa e contido da documentacion:

O expediente ten por obxecto ampliar a delimitacidn actual do nucleo rural de O Monte, situado na
parroquia de San Xoan de Carballo, co obxecto de incorporar varias parcelas edificadas, o que supoén
incrementar a superficie do nucleo aproximadamente un 25 %.

Nin o borrador nin o documento ambiental estratéxico non inclien ningun analise do estado actual
da paisaxe, nin medidas para previr ou corrixir impactos sobre a paisaxe.

3. Anaélise da incidencia do plan ou programa sobre a paisaxe:

De acordo co Catalogo das paisaxes de Galicia, aprobado polo Decreto 119/2016, do 28 de xullo,
(DOG do 25/08/2016), o nucleo de O Monte localizase na grande area paisaxistica Chairas e Fosas
Occidentais, na comarca paisaxistica de Bergantifios.

O nucleo de O Monte sitlase préximo ao casco urbano de Carballo, nunha contorna rural de relevo
chairo e vocacidn agraria, con certa presenza de zonas de asentamento disperso sobre a rede de
estradas e vias municipais. A zona por onde se pretende ampliar o nucleo rural esta rodeado por
fincas de cultivo e pequenas masas de frondosas.

A nova delimitacién incorpora pequenos grupos de edificaciéns situados nas beiras de estradas ou
camifios, desvinculados do asentamento tradicional de O Monte, como tamén o estan outros
situados un pouco mais lonxe. Xunto a esas edificacidns existentes, a delimitacion abrangue parcelas
baleiras de caracter agricola, que pasan a ser susceptibles de seren edificadas, cando non o eran. O
resultado é que se produce unha alteracién da morfoloxia do nucleo, incrementandose a ocupacion
do solo e acadando unha forma allea aos modos tradicionais de asentamento. Asi, obsérvase como os
grupos de vivendas situados mais ao sueste apdianse en camifios por cuxas beiras a delimitaciéon non
ten continuidade co nucleo tradicional, deixando unha bolsa intersticial de solo rustico.

O dito constitie un efecto paisaxistico negativo, contrario ao disposto nas alineas a), b) e c) da
Directriz de paisaxe DX.09, que ten rango de norma vinculante, asi como ao obxectivo enunciado no
artigo 34.b) do Regulamento da Lei 7/2008.

Por outro lado, cabe salientar que o expediente pretende ampliar unha delimitaciéon de nucleo rural
gue se estableceu no PXOM hai sé cinco anos. No borrador afirmase que o obxectivo é “mellorar as
condicidons urbanisticas e con iso as condicidons de vida dos residentes”, pero como se dixo antes, a
ampliacidon non comporta unha mellora da ordenacién, polo menos no que atinxe a consideracién da

paisaxe.
4. Conclusién:

Considérase que o Delimitacidon de nucleo rural n2 2, O Monte (Carballo) pode ter uns efectos
negativos sobre a paisaxe, e non esta acreditado que se axusta s determinaciéns do Regulamento da
Lei 7/2008 e das Directrices de paisaxe (estas, de inminente entrada en vigor).

O xefe do Servizo de Planificacidon da Paisaxe
José Luis Alvarez Vicente

O director do Departamento Técnico de Estudos
José Antonio Serantes Barbeito

Visto e conforme, o director do Instituto de Estudos do Territorio
Francisco Barea Paz

(Documento asinado electronicamente)

